
FRAMSELD REGLUGERÐ FRAMKVÆMDASTJÓRNARINNAR (ESB) 2022/192 

frá 20. október 2021 

um breytingu á tæknilegum eftirlitsstöðlum sem mælt er fyrir um í framseldri reglugerð 

framkvæmdastjórnarinnar (ESB) nr. 1151/2014 að því er varðar upplýsingarnar sem  

tilkynna á þegar staðfesturéttar og frelsis til að veita þjónustu er neytt (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af tilskipun Evrópuþingsins og ráðsins 2013/36/ESB frá 26. júní 2013 um aðgang að starfsemi lánastofnana og 

varfærniseftirlit með lánastofnunum og verðbréfafyrirtækjum, um breytingu á tilskipun 2002/87/ESB og um niðurfellingu á 

tilskipunum 2006/48/EB og 2006/49/ESB (1), einkum 35. gr. (5. mgr.), 36. gr. (5. mgr.) og 39. gr. (4. mgr.), 

og að teknu tilliti til eftirfarandi: 

1) Framseld reglugerð framkvæmdastjórnarinnar (ESB) nr. 1151/2014 (2) tilgreinir þær upplýsingar sem lánastofnanir eiga 

að tilkynna þegar þær nýta staðfesturéttinn og frelsi til að veita þjónustu. 

2) Til að stuðla að samleitni í matsaðferðum lögbærra yfirvalda á tilkynningu sem lánastofnanir leggja fram ætti að skýra 

nánar upplýsingarnar í framseldri reglugerð (ESB) nr. 1151/2014. Einnig er nauðsynlegt að uppfæra tilteknar tilvísanir í 

réttargerðir til að tryggja réttaröryggi. 

3) Upplýsingarnar sem lánastofnun veitir með tilkynningu um viðskipti yfir landamæri ættu að vera nægilega ítarlegar til 

að tryggja að lögbært yfirvald í heimaaðildarríki geti lagt nákvæmt og ítarlegt mat á hvort lánastofnunin sé hæf til að 

sinna þeirri starfsemi sem tilkynning um viðskipti yfir landamæri er lögð fram vegna. Í því skyni ættu veittar upp-

lýsingar að gefa til kynna fyrirhugaðan upphafsdag fyrir hverja starfsemi frekar en einungis fyrirhugaðan upphafsdag 

kjarnastarfseminnar. Sömuleiðis ætti fjárhagsáætlun sem felur í sér spá um efnahagsreikning og rekstrarreikning yfir 

þriggja ára tímabil að telja undirliggjandi forsendur með. 

4) Til að gera auðkenningu lánastofnunar skilvirkari í samskiptum milli lögbærra yfirvalda heima- og gistiaðildarríkis eða í 

samskiptum milli heima- eða gistiaðildarríkis og viðkomandi lánastofnunar ættu upplýsingarnar sem lánastofnunin veitir 

lögbærum yfirvöldum að gefa til kynna landsbundinn tilvísunarkóða lánastofnunarinnar og auðkenni lögaðila, ef við á.  

  

(*) Þessi ESB-gerð birtist í Stjtíð. ESB L 31, 14.2.2022, bls. 1. Hennar var getið í ákvörðun sameiginlegu EES-nefndarinnar nr. 216/2022 frá 

8. Júlí 2022 um breytingu á IX. viðauka (Fjármálaþjónusta) við EES-samninginn, sjá EES-viðbæti við Stjórnartíðindi Evrópusambandsins 

nr. 24, 23.3.2023, bls. 29. 

(1) Stjtíð. ESB L 176, 27.6. 2013, bls. 338. 

(2) Framseld reglugerð framkvæmdastjórnarinnar (ESB) nr. 1151/2014 frá 4. júní 2014 um viðbætur við tilskipun Evrópuþingsins og ráðsins 

2013/36/ESB að því er varðar tæknilega eftirlitsstaðla um upplýsingarnar sem tilkynna á þegar staðfesturéttar og frelsis til að veita 

þjónustu er neytt (Stjtíð. ESB L 309, 30.10.2014, bls. 1). 

5) Mikilvægt er að tryggja öryggi innlána og að auka vissu um sannleiksgildi og áreiðanleika þeirra fjárhagsupplýsinga 

sem lánastofnunin veitir lögbærum yfirvöldum. Því er nauðsynlegt að þegar lánastofnun tilkynnir um fyrirhuguð 

rekstrarlok útibús upplýsi hún lögbært yfirvald um þær ráðstafanir sem hafa verið eða eru gerðar til að tryggja að útibúið 

varðveiti ekki lengur innlán eða aðra endurgreiðanlega fjármuni frá almenningi eftir slit á starfsemi þess útibús. 

6) Tilkynning um viðskipti yfir landamæri fyrir þjónustu ætti að vera nægilega ítarleg til að tryggja að lögbært yfirvald í 

heimaaðildarríki geti lagt nákvæmt og ítarlegt mat á hvort lánastofnunin sé hæf til að sinna þeirri starfsemi sem 

tilkynning um viðskipti yfir landamæri er lögð fram vegna. Því ættu veittar upplýsingar að gefa til kynna fyrirhugaðan 

upphafsdag sérhverrar starfsemi frekar en aðeins fyrirhugaðan upphafsdag kjarnastarfseminnar. 

7) Því ætti að breyta framseldri reglugerð (ESB) nr. 1151/2014 til samræmis við það. 

8) Reglugerð þessi byggist á drögum að tæknilegum eftirlitsstöðlum sem Evrópska bankaeftirlitsstofnunin hefur lagt fyrir 

framkvæmdastjórnina. 

9) Evrópska bankaeftirlitsstofnunin hefur haft opið samráð við almenning um drögin að tæknilegu eftirlitsstöðlunum sem 

þessi reglugerð byggist á, greint mögulegan tengdan kostnað og ávinning og óskað eftir áliti hagsmunahóps um 

bankastarfsemi sem komið var á fót í samræmi við 37. gr. reglugerðar Evrópuþingsins og ráðsins (ESB) nr. 1093/2010 

(3), 

SAMÞYKKT REGLUGERÐ ÞESSA: 

1. gr. 

Breytingar á framseldri reglugerð (ESB) nr. 1151/2014 

Framseldri reglugerð (ESB) nr. 1151/2014 er breytt sem hér segir: 

1) Ákvæðum 3. gr. er breytt sem hér segir: 

a) Í stað a-liðar 1. mgr. kemur eftirfarandi: 

„a) nafn og heimilisfang lánastofnunarinnar og fyrirhugaða aðalstarfsstöð útibúsins,“. 

b) Ákvæðum 2. mgr. er breytt sem hér segir: 

i) Í stað ii. og iii. liðar í a-lið kemur eftirfarandi: 

„ii. skrá yfir þá starfsemi í I. viðauka við tilskipun 2013/36/ESB sem lánastofnun hyggst stunda í gistiaðildar-

ríkinu, þ.m.t. fyrirhugaður upphafsdagur fyrir sérhverja starfsemi, eins nákvæmt og hægt er, og, komi til 

stöðvunar á starfsemi, skrá yfir þá starfsemi sem hefur verið hætt, 

iii) skrá yfir þá starfsemi sem myndar kjarnastarfsemi í gistiaðildarríkinu,“. 

ii. Ákvæðum iii-liðar í b-lið er breytt sem hér segir: 

— Í stað inngangsorðanna kemur eftirfarandi: 

„iii. ef fyrirhugað er að útibú stundi eina eða fleiri tegundir fjárfestingarþjónustu og -starfsemi sem 

skilgreind er í 2. lið 1. mgr. 4. gr. tilskipunar Evrópuþingsins og ráðsins 2014/65/ESB (*), lýsingu á 

eftirfarandi ráðstöfunum: 

  

(*) Tilskipun Evrópuþingsins og ráðsins 2014/65/ESB frá 15. maí 2014 um markaði fyrir fjármálagerninga 

og um breytingu á tilskipun 2002/92/EB og tilskipun 2011/61/ESB (Stjtíð. ESB L 173, 12.6.2014,  

bls. 349).“ 

  

(3) Reglugerð Evrópuþingsins og ráðsins (ESB) nr. 1093/2010 frá 24. nóvember 2010 um að koma á fót evrópskri eftirlitsstofnun (Evrópska 

bankaeftirlitsstofnunin), um breytingu á ákvörðun nr. 716/2009/EB og niðurfellingu ákvörðunar framkvæmdastjórnarinnar 2009/78/EB 

(Stjtíð. ESB L 331, 15.12.2010, bls. 12). 

— Í stað annars undirliðar komi eftirfarandi: 

„— fyrirkomulagi til að fylgja skuldbindingunum sem mælt er fyrir um í 24. til 28. gr. tilskipunar 

2014/65/ESB og ráðstöfunum sem viðkomandi lögbær yfirvöld gistiaðildarríkisins samþykkja í kjölfar 

þeirra,“. 

iii) Í stað i. liðar d-liðar kemur eftirfarandi: 

„i. fjárhagsáætlun sem inniheldur spá um efnahagsreikning og rekstrarreikning sem nær yfir þrjú ár ásamt 

undirliggjandi forsendum,“. 

2) Í 2. mgr. 4. gr. bætist eftirfarandi d-liður við: 

„d) ef útibúið tekur eða tók við innlánum og öðrum endurgreiðanlegum fjármunum sem hluta af starfsemi sinni, yfirlýsing 

frá lánastofnun sem tilgreinir þær ráðstafanir sem hafa verið eða verða gerðar til að tryggja að lánastofnunin muni 

ekki lengur halda innlánum eða öðrum endurgreiðanlegum fjármunum frá almenningi í gegnum útibúið eftir slit á 

starfsemi þess útibús.“ 

3) Í stað c-liðar 5. gr. kemur eftirfarandi: 

„c) fyrirhugaðan upphafsdag, eins nákvæmt og hægt er, fyrir sérhverja starfsemi sem lánastofnun hyggst stunda.“ 

2. gr. 

Gildistaka 

Reglugerð þessi öðlast gildi á tuttugasta degi eftir að hún birtist í Stjórnartíðindum Evrópusambandsins. 

Reglugerð þessi er bindandi í heild sinni og gildir í öllum aðildarríkjunum án frekari lögfestingar. 

Gjört í Brussel 20. október 2021. 

 Fyrir hönd framkvæmdastjórnarinnar, 

Ursula VON DER LEYEN 

forseti. 

 __________  


